
	INSTRUKSIES EN INLIGTING
	
	


	1.
	Hierdie TOETS bestaan uit DRIE afdelings.
	
	


	
	AFDELING A:  Leesbegrip (VERPLIGTEND)
	
	


	
	AFDELING B:  Taalkunde (VERPLIGTEND)
	
	


	
	AFDELING C:  Kreatiewe skryfwerk (Kies EEN onderwerp uit VRAAG 4 en EEN onderwerp uit VRAAG 5).
	
	


	2.
	Nommer jou antwoorde volgens die nommeringstelsel wat in die TOETS gebruik is.
	
	


	AFDELING A
	
	


	VRAAG 1
	
	


	Lees die onderstaande leesstuk goed deur en beantwoord dan die vrae wat volg:
	
	


	5

10

15

20


	Jy en jou werk.
Werk, in die hedendaagse lewe, is heeltemal anders as wat jou ouers of selfs jou oupas en oumas dit geken het. Jy kan beroepe kies wat nie eens bestaan het in die tyd toe jou ouers en hul ouers begin werk het nie.

In die verlede is sekere mense nie toegelaat om sekere soorte werk te doen nie.  Vandag kan enigiemand enige soort werk doen -  solank jy die vaardighede het en daarvoor opgelei is.

Daar word wel van jou verwag om meer afhanklik, selfgemotiveerd en verantwoordelik te wees as vroeëre geslagte.  Die tegnologie tot jou beskikking kan jou in staat stel om meer te bereik as wat mense ooit gedink het moontlik sou wees.

Jy sal moontlik vir minstens 10 000 dae van jou lewe werk! Om dit ŉ gelukkige en produktiewe tyd in jou lewe te maak, moet jy tyd afstaan om te besin oor jouself en die geleenthede tot jou beskikking.

Jy is ŉ unieke mens wat groot waarde het.  Jy beskik oor unieke vermoëns,  belangstellings en talente wat betekenis aan jou lewe kan gee as jy dit positief ontwikkel.  

Sekere werke vereis sekere vermoëns en sekere eienskappe.  Jy kan daardie spesiale iemand wees wat oor daardie eienskappe en vermoëns beskik.  Jy sal moontlik ook besluit om jou talente te gebruik om jou eie geleenthede te skep en dalk vir jouself te werk.

Vermoëns is die dinge waarmee jy goed is.  Dit word ook jou vaardighede of sterk punte genoem.  Dit is belangrik om te weet wat jou sterk punte is sodat jy dit verder kan ontwikkel en trots daarop kan wees.
	
	


	25
     30
	Belangstellings is die dinge wat jy graag doen, soos jou stokperdjies. Soms is mense só gelukkig dat hul stokperdjie sommer ook hul werk is! Dink bv. aan ŉ sanger of ŉ danser.  As jy weet wat jou vermoëns en belangstellings is, kan jy begin dink aan ŉ beroepskeuse wat daarby pas.  

Verskillende soorte werk het dikwels spesiale vereistes waaraan voldoen moet word vanweë die aard van die werk.  Daar word bv. van mynwerkers verwag om fiks te wees en in warm en vogtige omstandighede te werk.  Wanneer jy dus aan ŉ beroep dink, moet jy ook sulke spesiale vereistes in gedagte hou.                              (Verwerk uit: Lewensoriëntering Graad 7, Oxford 2005)
	
	


	VRAE
	
	


	1.1
	Hoe verskil die wêreld van werk vandag van toe jou ouers en oupas en oumas jonk was? Noem EEN verskil.  (Reëls 1-4)                      
	
	(1)


	1.2
	In die verlede is net sekere mense toegelaat om sekere werk te doen. Gee EEN voorbeeld en sê hoekom jy dink dit die geval was. (Reëls 4-6)       
	
	(1)


	1.3
	In die wêreld van werk word daar vandag sekere eienskappe van jou verwag. Noem EEN. (Reëls 7-10)                                                                                                                                                   
	
	(1)


	1.4
	Hoe kan jy verseker dat jou werksdae gelukkig en produktief sal wees? (Reëls 11-13)                                                                                 
	
	(1)


	1.5
	Wat beteken die woorde: “Jy is ŉ unieke mens.”? (Reël 14)
	
	(1)


	1.6
	Watter kwaliteite/eienskappe moet jy positief ontwikkel om betekenis aan jou lewe te gee? Noem EEN. (Reëls 15-20)                        
	
	(1)


	1.7
	Wat beteken die woord “vermoëns”? (Reël 21)                       
	
	(1)


	1.8
	Wat verstaan jy onder die woord “belangstellings”? (Reël 24)             
	
	(1)


	1.9
	Beskryf kortliks EEN vermoë waaroor jy beskik.

	
	(1)


	1.10
	Watter spesiale vereistes word volgens die leesstuk van mynwerkers vereis? Noem EEN. (Reëls 29-31)                                                          
	
	(1)


	
	
	
	[10]


	
	TOTAAL AFDELING A:
	
	10


	AFDELING B
	
	


	VRAAG 2
	
	


	Lees die onderstaande advertensie goed deur en beantwoord dan die vrae wat volg:
	
	


	1

5

10

15

20
	LAE KOSTE STUDIELENINGS

LAE RENTE! GEEN DEPOSITO NIE!

DOEN VANDAG NOG AANSOEK VIR JOU

EDU-LENING

Studielenings ter waarde van R100 000 

is beskikbaar!
Terugbetalings klein paaiemente!
Doen aansoek by EDULOAN

· SMS die woord EDULOAN, jou naam, jou ID-nommer en die naam van die kollege/univeristeit wat jy wil bywoon aan 34386 of
· Stuur vir ons jou naam, jou ID-nommer en die naam van die kollege/universiteit waar jy wil studeer op ŉ poskaart aan: 
EDULOAN Beursafdeling Posbus 8426 Centurion 0046 of
· Skakel ons by 0861 149 149 gedurende kantoorure 

Enigeen wat teen 28 April 2015 inskryf, kan in aanmerking kom vir

ŉ studiebeurs van R100 000
Reëls:

· Die prystrekking is op 31 Mei 2015.

· Wenners word teen 2 Junie 2015 telefonies in kennis gestel.
· Die beoordelaars se beslyte is finaal en geen korrespondensie sal hieroor gevoer word nie.



   (Verwerk uit: Huisgenoot Desember 2005)
	
	


	VRAE
	
	


	2.1
	Die woord beslyte (Reël 20) is doelbewus verkeerd gespel.  Skryf die korrekte spelling vir hierdie woorde:
	
	


	
	
	beslyte
	
	(1)


	2.2
	Gee die meervoud van die volgende woord, bv. mot = motte.
	
	


	
	
	deposito (Reël 2)                 
	
	(1)


	2.3
	Gee die verkleinwoord van die volgende woord, bv. pot = potjie.
	
	


	
	
	Poskaart (Reël 12)
	
	(1)


	2.4
	Gee die teenoorgestelde (antonieme) vir die volgende woord, bv. breed = smal.
	
	



	
	
	Wenners (Reël 19)
	
	(1)


	2.5
	Gebruik die woord skakel (Reël 14) in TWEE sinne sodat dit elke keer ŉ ander betekenis het (homofone), 
bv. Hy roer sy koffie met die lepel (meng).
      Hy roer nie van sy stoel af nie (staan nie op nie).
	
	


	
	2.5.1
	skakel
	
	(1)


	
	2.5.2
	skakel
	
	(1)


	2.6
	Skryf ŉ woord met min of meer dieselfde betekenis (sinoniem) as, bv. lelik = aaklig.
	
	


	
	
	gedurende (Reël 14)
	
	(1)


	2.7
	Verander die volgende sin in ŉ vraagsin, bv. Ek weet baie. = Weet ek baie?
	
	


	
	Die prystrekking is op 31 Mei 2015.
	
	(1)


	2.8
	Voltooi die trappe van vergelyking, bv. mooi – mooier – mooiste 
	
	


	
	
	laag –  …  –  laagste
	
	(1)


	2.9.
	Skryf die volgende voluit:
	
	


	
	
	ID-nommer
	
	(1)


	
	
	[10]


	VRAAG 3
	
	


	Bestudeer die spotprent hieronder en beantwoord die vrae wat volg:
	
	


	
	
[image: image1.png]Hoekom is jy weg by

jou laaste werk? Die maatskappy het
verhuis en my nie
daarvan gesé nie!




 

                                                                                                (Bron: Internet 2014)
	
	


	VRAE
	
	


	3.1
	Wat word die man agter die lessenaar genoem?
	
	(1)


	3.2
	Wat word die persoon wat voor die lessenaar sit genoem?
	
	(1)


	3.3
	Waarmee is die twee mense in die prent besig?
	
	(1)


	3.4
	Hoekom, dink jy, het die maatskappy nie vir die persoon gesê dat hulle verhuis nie?
	
	(1)


	3.5
	Dink jy die persoon sal die werk kry? Motiveer jou antwoord.
	
	(1)

	
	
	
	[5]


	
	TOTAAL AFDELING B:
	
	15


	AFDELING C
	
	


	Kies EEN onderwerp uit VRAAG 4 en EEN onderwerp uit VRAAG 5.
	
	


	Punte sal toegeken word vir deeglike beplanning met behulp van breinkaarte.
	
	


	VRAAG 4
	
	


	4.1
	Julia Makofane is 18 jaar oud en het so pas haar studie voltooi en soek werk.  Sy stel belang in die volgende klein advertensie wat sy in die koerant gelees het:
	
	


	
	[image: image2.png]



                                                                          (Bron: Pretoria Rekord, 3 Junie 2010)
	
	


	
	Skryf die dialoog van ongeveer 1 - 1½ bladsye wat moontlik tussen Julia en die restauranteienaar sal plaasvind.                                                         20÷2=
	
	10


	
	Jy kan jou dialoog so begin:
	
	


	
	Julia:


	Goeiemôre. Ek kom vir die onderhoud vir die werk as kelnerin.
	
	

	
	Werkgewer:
	O, Goeiemôre. Sit gerus. Wat is u naam?
	
	

	
	Julia:
	Ek is …
	
	


	
	OF
	
	


	4.2
	Jy het so pas gehoor dat jy die werk waarvoor jy aansoek gedoen het, gekry het.  Skryf ŉ brief van ongeveer 1 - 1½ bladsye aan jou vriend/vriendin waarin jy hom/haar vertel van die soort werk wat jy gaan doen, waar die werk geleë is en hoekom jy spesifiek hierdie werk wil doen.                                      20÷2=
	
	10


	
	OF
	
	


	4.3
	Jy stel belang in die dienste van die persoon in die advertensie hieronder.  Skryf ŉ e-pos van ongeveer 10 – 12 reëls aan die kontakpersoon waarin jy meer uitvind oor:

· Wie die persoon is;
· Wat se pligte/dienste die persoon verrig het;
· Oor watter vaardighede die persoon beskik;

· Die salaris wat die persoon verdien het;

· Vertel ook wie jy is en watter tipe dienste jy van die persoon verwag.                                                                   
	
	


	
	
Ek moet ongelukkig my baie vriendelike, eerlike kantoorskoonmaker laat gaan en wil haar graag help om weer ŉ deeltydse werk (1x per week) te bekom. U kan my gerus kontak en ek sal julle met mekaar in kontak bring. Asseblief vriende, dis dringend, gee haar ŉ kans.

Kontak:
Naam:         Marie le Roux
Telefoon:     082 206 3385
Stad/Dorp:   Pretoria-Noord 

E-posadres:  marie8leroux@gmail.com
                                                                                                              20÷2=
	
	 10
[10]


	VRAAG 5
	
	


	5.1
	Dink ŉ bietjie: Wat is jóú groot droom? Wat moet jy doen om by jou droom uit te kom?  Wie kan jou help?  Wat kan in jou pad staan?  Wat sal jou droom vir ander mense beteken?
Skryf nou ŉ opstel van ongeveer 1 - 1½ bladsye oor: Jou Lewensdroom.

Maak seker dat jy vooraf goed beplan met behulp van ŉ volledige breinkaart.

                                                                                                                  30÷2=
	
	15


	
	OF
	
	


	5.2
	Werkloosheid kom deesdae algemeen voor.  Sommiges voel dat jy eerder jou eie besigheid moet begin. Ander voel weer dit is ŉ risiko. Skryf ŉ opstel van ongeveer 1 - 1½ bladsye waarin jy jou mening hieroor gee.
Maak seker dat jy vooraf goed beplan met behulp van ŉ volledige breinkaart.

                                                                                                                  30÷2=
	
	15


	
	OF
	
	


	5.3
	Jy wil graag jou medemens inspireer. Jy wil veral vir kinders ŉ inspirasie wees. Skryf ŉ opstel van ongeveer 1 - 1½ bladsye waarin jy die jeug motiveer om, ongeag die probleme in die huis/familie/skool/samelewing, bo uit te styg en ŉ suksesvolle beroep/loopbaan te volg.                                      
Maak seker dat jy vooraf goed beplan met behulp van ŉ volledige breinkaart.
                                                                                                                  30÷2=
	
	15
[15]


	
	TOTAAL AFDELING C:
	
	 25


	
	GROOTTOTAAL:
	
	 50

Hierdie toets bestaan uit 9 bladsye.





Kelnerin





Benodig vir restaurant in Hatfield, Pretoria.  Smiddae en saans. Ondervinding ‘n aanbeveling. 





Skakel 082 4451 100





Deeltydse kantoor/huishulp











Kopiereg voorbehou


Blaai om asseblief
Kopiereg voorbehou


Blaai om asseblief

